
Annotatsiya: Respublikamizda parrandachilikka qaratilayotgan keng ko‘lamli imkoniyatlardan 

foydalangan holda parrandachilikni rivojlantirish parrandalarning qishloq xo‘jaligidagi ahamiyati, 

ularning mahsuldorligini oshirish, ozuqa ratsionini to‘gri yo‘lga qo‘ygan holda tuxum yo‘nalishidagi 

tovuqlardan yanada ko‘proq tuxum olish imkonini beradi.  

Kalit so‘zlar: parranda, tuxum, serpusht, tuxumdor tovuqlar, kurka, g‘oz, o‘rdak. 

 

Kirish. Parrandachilik-daromadli shu bilan birga ancha nozik soha. Uy parrandalarini yetishtirish 

chorvachilikning asosiy bir tarmog‘i hisoblanib parrandachilikning asosiy mahsuloti oziq-ovqatga 

ishlatiladigan tuxum va go‘sht, qo‘shimcha mahsuloti-parranda pati va paridir. Parrandalarni so‘yish 

va uni qayta ishlash chiqindilaridan yem uni ishlab chiqariladi. Parranda go‘ngi-qimmatli organik 

o‘g‘it hisoblanib bundan 4 ming yil muqaddam Hindistonda dastlab tovuqlar xonakilashtirilgan va 

keyinchalik parrandalarning boshqa turlari ham xonakilashtirila boshlagan [1]. 

Mavzuning dolzarbligi. Tuxum yetishtirishning texnologik jarayonida inkubatsiyadan va iste’mol 

uchun tuxum yetishtirish farqlaniladi. 

Xo‘rozi bilan birga boqilgan makiyonlardan inkubatsiya bop tuxum olinadi va bu tuxumlar jo‘ja 

ochirishga mo‘ljallanadi. Bu tuxumlardan faqat inkubatsiyaga yaroqsizlari (mayda noto‘g‘ri shaklli va 

boshqa xil nuqsonlari) oziq-ovqatga ishlatiladi. Iste’mol uchun ishlatiladigan tuxumlar asosan faqat 

tuxumga va go‘shtga boqiladigan tovuqlardan olinadi [2]. 

Bu maqsadda tovuqlar odatda xo‘rozsiz boqiladi, chunki bunda oziq kam sarflanadi va bir maydonning 

o‘zida ko‘proq parranda asrash mumkin bo‘ladi. 

Tuxum, parrandachilik sohasini asosiy mahsulotlaridan bo‘lib, uni yetishtirish omillari parranda 

irsiyati, mahsuldorlik me’yorlari, hayotchanligi va tashqi muhit ta’sirchanligi bilan bog‘lamligi 

mavjud. 

Tuxum tuzulishida, parrandalarni turlaridan mustasno, birlik mavjud. Parranda xo‘rozi, makiyon bilan 

birga saqlanganda, tuxum urug‘lanib jo‘ja chiqishlik ochishlik qobiliyatiga ega bo‘ladi. Makiyon 

yakka holda saqlangandagi olingan tuxum urug‘lanmagan ozuqabob tuxum hisoblanadi. Bu tuxumlarni 

ozuqaboblilik sifatida farqlanish bo‘lmaydi [2]. 

Faqat ozuqa uchun ishlatiladigan tuxumlarni yetishtirish iqtisodiy jihatdan barqarorligi bor, chunki 

bunda xo‘rozlar bo‘lmagan holda ularni ozuqasi, joylari tejaladi. 

Jo‘ja ochirish uchun olinadigan tuxumlar albatta urug‘langan bo‘lishi shart, buning uchun tovuqlar 

xo‘rozlar bilan saqlanishi darkor. Binobarin, bunday tuxumlarda jo‘jani rivojlanish tovuq tuxumdonida 

tuxum shakllanish davrida urug‘langandan boshlanib, so‘ngra tuxum tovuqdan chiqib, tovuq tagiga 

yoki inkubatorga qo‘yish bilan davom etadi. 

Tuxumda parranda irsiy xususiyati, jinsi, parranda turi bilan bog‘lamligi bo‘lganligi sabab, bo‘lajak 

parrandani jussasi, mahsuldorlik darajasi va boshqa nasliy ko‘rsatkichlari shakllanadi. Bu borada 

tuxumdagi modda almashinish jadalligi ham turlicha bo‘ladi [3]. 

                                                           
1 Mustaqil izlanuvchi, Samarqand davlat veterinariya meditsinasi, chorvachilik va biotexnologiyalar universiteti 
2 Ilmiy rahbar, b.f.d., professor, Samarqand davlat veterinariya meditsinasi, chorvachilik va biotexnologiyalar 

universiteti 
3 v.f.n., dotsent, Samarqand davlat veterinariya meditsinasi, chorvachilik va biotexnologiyalar universiteti 

http://journalseeker.researchbib.com/view/issn/2544-980X


 

Vol. 58 (2025): Miasto Przyszłości                +62 811 2928008       

163 
Miasto Przyszłości 

Kielce 2025 

Tuxum holatiga, kimyoviy va fizikaviy ko‘rsatkichlariga ta‘sir etuvchi asosiy omillardan parrandaning 

yoshi, oziqlanishi, saqlanish sharoiti, hamda irsiy xususiyatlaridir. Bu omillarga tashqi muhit, 

naslchilik ishlari ham yetarli darajada ta’sir qilib, tuxum sifatini o‘zgartirishi mumkin. 

Parrandalarni turiga qarab, ularni tuxumlarini kata-kichikligi vaznida va boshqa ko‘rsatkichlarida katta 

farqlanish bo‘lgan holda, ularning tuzilishida deyarli farqlanish yo‘q. 

Parrandani tuxumi turlicha bo‘lishiga qaramasdan tuzilishida farq qilmaydi [2]. 

Tuxum tuzilishi. 

1. Oqsil. 2. Urug‘ (latebra). 3. Urug‘ doirasi. 4. Tuxum sarig‘ining pardasi. 5. Oqsilni ustki pardasi. 6. 

Qobig‘ osti pardasi. 7. Tuxum qobig‘i. 8. Havodon qatlami. 9. Qatlamlarni bog‘lamligini saqlovchi. 

10. Och sariq qatlam. 11. To‘q sariq qatlam. 

Tuxum qobig‘ida ko‘pgina teshiklar mavjud bo‘lib undan saqlanish vaqtida tuxumdagi mavjud 

namlikni chiqarib turadi natijada tuxum vazni, saqlash muddatiga ko‘ra, kamayadi. «Havodon» 

mavjud tomonida teshiklar ko‘p bo‘lib, bu yerda namlikni chiqishi ko‘proq bo‘ladi. Saqlamlik 

davomati ko‘proq bo‘lsa «Havodon» hajmi ko‘proq va kengayadi. Demak, havodon hajmiga ko‘ra 

tuxumni yangi va eskiligini aniqlash mumkin. 

Tuxum qobig‘idagi pardalari, tuxum saqlash vaqtida paydo bo‘lgan va havoni chiqarish imkoniyatiga 

ega. Tuxum ifloslanishi bu jarayonni kamaytiradi, natijada jo‘ja embrionini rivojlanishiga xalaqit 

beradi va xalokatga keltirishi mumkin: Tuxumni ifloslanishi uni iste’mol sifatini ham pasaytiradi. 

Tuxum qobig‘ini qalinligi 0,3 dan 1,6 mm ga teng bo‘lib, parranda turlari va zotlari bilan farqlanadi. 

bulardan tashqari tuxum qobig‘ini sifatiga, qalinligiga, parrandalarni saqlash va oziqlantirish ham 

ta’sir etadi. 

Tuxum rangi, parandalarni turlarini, zotlarini farqlantiruvchi ko‘rsatkich bo‘lib, asosan tuxum 

qobig‘idagi pigmentga bog‘liq, pigment o‘z navbatida qondagi gemoglobin moddasi bilan bog‘lamligi 

bor. Binobarin go‘sht-tuxum mahsuldorlik yo‘nalishidagi tovuqlar jigarrang tuxum beradilar, bu 

borada birinchi borgan tuxumlari to‘q, oxirilaridagilari och jigar rang bo‘lganligi kuzatiladi. Tuxum 

mahsuldorlik yo‘nalishidagi tovuqlar esa oq tuxum beradilar. So‘ngi yillarda yaratilgan tovuq 

tuxumlarining rangi jigarrang tusga ega (Lokan, Xaysang va xakozolar). 

Tuxumlar tabiatan shunday yaratilgan bo‘lib, ularni o‘zgartirish uchun irsiyatchilik va naslchilik 

ishlarini chuqur olib borishlik natijasida erishish mumkin bo‘ladi. 

Tuxum sarig‘i - bu katta hujayra bo‘lib, unda juda ko‘p oziqa manbai va yog‘ mavjuddir. Tuxum 

sarig‘i och va to‘q rangli qatlamlardan iborat bo‘lib, ular yupqa qobig‘i ichida saqlanadi. bu qatlamlar 

o‘zaro takrorlanadi. Tuxum sarig‘ini qobig‘i, tuxum oqsilidan ajratib turadi. Harorat oshishi bilan 

yupqa qobig‘, modda o‘tkazgich holatini bo‘shashtiradi, ya‘ni modda almashinishini yengillashtiradi, 

bu o‘z navbatida parranda nasli va saqlanishi, oziqalanishiga ham bog‘liqdir. Tuxum sarig‘ini rang 

xolati karotin va ksantofil moddalarini miqdoriga bog‘liq. Bundan yil fasli va yeydigan ozuqasi 

mustasno emas. Tuxum oqsili, jami tuxum vaznini 60 % tashkil qiladi. - Uning rangi sarg‘ish bo‘lib, 

o‘zi to‘rt qatlamdan iborat. Yangi tuxumda oqsil qatlamlari yaqqol ko‘rinib turadi. 

Tuxum shakli parrandalarni turlari, zotlariga bog‘liq. Ba’zida bir xil zot tovuqlardan ham xar xil 

shaklli tuxum olinadi. Buning asli sababi, bizningcha, irsiy xususiyatiga tuxumdan yo‘nalishini 

tuzilishiga va tuxum u shakllanayotgan vaqtda uni qisqarishi hisobiga bo‘lishi mumkin. Tuxumni shakl 

hisobini olish uchun va unga tavsif berishlik uchun, tuxumni katta va kichiq aylanma (diametr) 

ko‘rsatgichini bir-biriga mutanosibligi bilan belgilanadi. Tuxumdor tovuqlarni tuxumi cho‘ziqroq, uchi 

o‘tkiroq bo‘lgan xolda, tuxum-go‘sht-tuxum mahsulot yo‘nalishidagi tovuq tuxumlarini tuxumi 

yumaloqroqdir [2]. 

Tuxum vazni, uning tarkibidagi mavjud oqsil va tuxum sarig‘ining miqdori to‘g‘risida tavsifini beradi, 

hamda ko‘rsatgichga qarab baholanadi. 

Tuxumni meber birligi uning qiymatini - narxini belgilaydi. Vazni yengilroq, so‘ngra og‘irroq bo‘ladi. 

Shunga ko‘ra tovuq tuxumi 38-65 grammni tashkil qiladi. Binobarin tovuq bir xil oz miqdorida tuxum 

berganda, ham parranda tuxumini vazni har xil bo‘lishi mumkin. Bu o‘z navbatida tuxum 

mahsuldorligiga, qolaversa shu tuxum qiymatiga ham ta’sir etuvchi omillardir. Agarda bir tovuq 55 gr 

tuxumdan bir yilda 250 dona tuxum berganda uning tuxum mahsuloti 13 kg 750 grammni tashkil etgan 

holda, ikkinchi tovuq shuncha tuxum berib, uning vazni 65 gr bo‘lgan holda tuxum mahsuloti 16 kg 

250 gramm yoki ikkinchi tovuq 2,5 kg ortiq tuxum beradi. Katta tuxumlardan katta, sog‘lom jo‘jalar 

chiqishi aniqlangan [2]. 

Tovuqlarni yaxshi me’yordagi tuxumlarni o‘rtacha vazni 55-65 gr, kurkalarninki 110 gr, g‘ozlarniki 

110-180 gr, marjon tovuq sesarkalarniki 45 gr, go‘shtdor kaptarlarniki 18-25 gr, bedanalarniki 8-10 gr. 

Zotlararo ham tuxum vaznida farqlanish mavjud bo‘lib, bu ko‘rsatgichlar nasldorchilik ishi bilan ijobiy 

holatga keltiriladi [4]. 

Tuxum saqlanish davomida vaznini, pasayishga asosan xarorat ta‘sir qiladi. +8,0 C° da 0,12 foiz, 20,5: 

C° da 0,21 foiz, va +30 C° da, 0.47 % tuxum vaznlari pasayadi. Tuxumlarni inkubatoriyada 

inkubatsiyada saqlash muddati jadvalda bayon etilgan: 

Tuxumlarni saqlash 

muddati, kun hisobida 
Xarorat, C° Namlik, % 

3 20 85-86 

7 15 85-86 

8-12 12 85-86 

12 kundan ortiq 10 90 
 

Tuxumlarni saqlashga qo‘yishdan oldin, maxsus bo‘linmada dori bilan ishlov beriladi (dezinfektsiya). 

Binobarin tuxum saqlanayotgan xona vaqti-vaqti bilan shamollatib turiladi. 

Yosh tovuqlarni tuxumi 40-50 grammni tashkil qilgan holda, tovuqlar yoshi yetuk bo‘lgandan so‘ng 

60-65 grammni tuxum bera boshlaydi. Yoz kunlari esa tuxum vazni, issiqlik ta‘siridan, tovuqlar kam 

ovqat yeganlari natijasida tuxumlarini vazni bahor yoki qishgi-tuxum vaznlaridan pastroq bo‘ladi [2]. 

Tuxumni kimyoviy tarkibi va fizik xossalari. Tuxumni kimyoviy tarkibi, parranda turiga, zotiga 

saqlash va oziqlantirish rejasiga, tuxum qo‘yilgan vaqtiga bog‘liq bo‘ladi. Tuxum tarkibida, jo‘ja 

rivojlanishi, o‘sishi uchun kerakli jami moddalar mavjuddir. Ularni quyidagi jadvalda ko‘rish mumkin: 

Qishloq xo‘jalik parrandalar tuxumini kimyoviy tarkibi. 
 

Parranda 

turi 

Suv 

%. 

Quruq 

modda 

% 

Organik moddalar % 
Anorganik 

moddalar% Jami Oqsil Yog‘lar Uglevodlar 

Tovuqlar 73,6 26,4 25,6 12,8 11,8 1,0 0,8 

Kurkalar 73,7 26,3 25,5 13,1 11,7 0,7 0,8 

O‘rdaklar 69,7 30,3 29,3 13,7 14,4 1,2 1,0 

G‘ozlar 70,6 29,4 28,2 14,0 13,0 1,2 1,2 

Sesarkalar 72,8 34,0 26,3 13,5 12,0 0,8 0,8 

Bedanalar 73,3 25,4 25,5 13,9 13,1 0,6 0,8 
 

Jadvaldagi ko‘rsatkichlar parranda zotiga, mintaqada saqlanishiga va yil fasllariga qarab o‘zgaradi [2]. 

Xulosa. Parrandachilikda tovuq mahsulot bera boshlagan davrda to‘g‘ri oziqlantirish va 

parvarishlashni yo‘lga qoyilsa, ularning tuxumga kirgan davrida oqsilga bo‘lgan ehtiyojini to‘g‘ri 

baholab ozuqa ratsioni to‘g‘ri yaratilsa ko‘zlagan maqsadga samarali erishiladi. 

